
ÅRSMELDING 2024
NATURVERNFORBUNDET I TINGVOLL
Organisatorisk arbeid
Årsmøte
Ordinært årsmøte sist vart halde den 11.3.2024. Det var 5 medlemmer til stades. 
Styret
Det har vore eit styremøte. Elles har styret vanlegvis ei e-postveksling på aktuelle saker, og oppfølging på telefon, så også siste året. 

Styret har bestått av:
Leiar:
 Øystein Folden.
Styremedlem: Anne de Boer.

Styremedlem: Grete Ramsøy-Halle.
Grete Lene Serikstad utførar kasserartenestene utan å vere medlem i styret.

Medlemmer:
Medlemstalet pr. 1.1.:

	År
	2004
	2010
	2015
	2020
	2021
	2022
	2023
	2024
	2025

	Medlem-mer
	24
	46
	42
	40
	40
	41
	46
	49
	47


Temagrupper:
Lokallaget har ingen temagrupper eller underutval.
Representasjon:

Vi har ein plass i fylkesstyret om vi vil, men vi har ikkje hatt nokon representant sidan 1.10.2021. 
Øystein Folden har sidan 1.10.2021 vore fylkessekretær. 

Økonomi:
Økonomien er robust. Også i 2024 har vi mottatt tilskot i samband med slåttemarksavtalene, på kr 69 570. Utgiftene knytt til slått var noko høgare
Ein del av slåtten/skjøtselen blir utført av grunneigarane og Folden grønt og plan. Vi viser elles til rekneskapen.
Saker:
Kommunen inviterte oss til ei samtale om kva rollar Naturvernforbundet og kommunen har. Kommunen fekk innblikk i forskjellige typar arbeid som kommunen har glede av. T.d. over 100 000 registreringar av artar i kommunen, slik at ein veit noko meir om kva slags natur som finst. Fleire saker i denne lista er døme på kva Naturvernforbundet leverer til kommunen.
Kjenner du framandartane? Fleire møter med kommunen om framandartane. 

Slåtteskjøtsel av Aksneset, Ildridtrøa, Liaslettet, Hamran og Skarahaugen. I tillegg deltaking ved slåttedagen i Museet.

Vegkantrydding i Gylhamrane – korleis er det med grensa for naturreservatet? Miljødirektoratet har bede Statsforvaltaren bruke ein kraftigare reaksjon enn gebyr etter at det blei hogd utan løyve i naturreservatet.
Fred Olsen sitt ønskje om vindkraftanlegg på Fløystadfjellet blir det ikkje noko av i denne runden i alle fall. Vi førebudde oss ved å drive med ein del kartlegging i området. Kunnskapen om området har blitt noko betre, som ein verknad av saka.  
22.6.24 var vi på Fløystadfjellet, disponible for dei som ville vite meir om området. 

Klesbyttedag i samarbeid med Husflidslaget, Bedehuset og Symaskinsenteret.
Kva slags rutinar har vegvesenet når dei utbetrar vegane sine. Vi har tatt opp spørsmålet på grunnlag av ein slik sak som gjekk gale, og fått lovnad om at fylkeskommunen vil skjerpe seg.

Etter meir enn 5000 dagar fekk vi svar på eit spørsmål til kommunen om antatt ulovleg skilting. Skiltet er no borte.

Naturvernforbundet var med då Dagmar Hagen frå NINA hadde føredrag om nedbygging, restaurering og vern.

16.6.24 arrangerte vi Villblomstenes dag saman med Norsk Botanisk Foreining.

Vi minna kommunen på at det er mykje ein kan gjere langs Koksvikelva for å betre tilstanden til dette vassdraget. Kommunen fekk lista heilt gratis.
Fråsegn til byggeplanar ved Arnvika – ny runde.
Klage på frådeling av hustomt ved Hanemsvatnet – saka er framleis ikkje avgjort.
Den naturlege skulesekken – 6 skuledagar med beitemark, slåttemark og attgroing for 3., 6. og 9. klasse.

Klage på at familiegruppe av gaupe ikkje blei unnateke jakt. Departementet gav oss delvis medhald i klaga ved at det ikkje er høve til jakt på gauper som går i lag fram til 1.3. 
Då fylkeskommunen ville legge ned togbussen mellom Sunndalsøra og Oppdal reiste fleire av medlemmene til Kristiansund for å fortelje fylkespolitikarane at heile verda prøver å få folk til å bruke buss, og at Møre og Romsdal fylke er avleggs når dei forsøker å fjerne busstilbodet.

Gule og kvite flak i vegkanten, kva er det? Det er vegmaling, fann vi ut etter å ha spurd.

Auke av tamlaks i fjorden meinte vi noko om, utan at det var noko hjelp i.

Målet om ikkje å lage "masse papir" har vi klart å oppfylle også dette året. 
Mange av sakene er nærare omtala på www.naturvern.no/moreromsdal der ein kan gå inn på lokallaget si side.
Vedtak:

Forslag: Årsmeldinga er godkjent av årsmøtet …
Årsmelding (20254)


Naturvernforbundet i Tingvoll

